КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ

Коми Республикаса олӧмӧ пӧртысь власьт органъясӧн, Коми Республикаса канму органъясӧн, кутшӧмъясӧс котыртӧма Коми Республикаса Юралысьӧн либӧ Коми Республикаса Веськӧдлан котырӧн, Коми Республикаса нормативнӧй инӧда актъяслысь балаяс лӧсьӧдӧм да найӧс  ӧтув видлалан бӧртасъяс йылысь юӧр восьтан пӧрадок йылысь

        Коми Республикаса Веськӧдлан котыр шуис:
       1. Вынсьӧдны Коми Республикаса олӧмӧ пӧртысь власьт органъясӧн, Коми Республикаса канму органъясӧн, кутшӧмъясӧс котыртӧма Коми Республикаса Юралысьӧн либӧ Коми Республикаса Веськӧдлан котырӧн, Коми Республикаса нормативнӧй инӧда актъяслысь балаяс лӧсьӧдӧм да найӧс  ӧтув видлалан бӧртасъяс йылысь юӧр восьтан правилӧяс тайӧ шуӧм дорӧ содтӧдын индӧм серти.
   
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьлӧн да Коми Республикаса Веськӧдлан котырлӧн Администрациялы.
      
3. Тайӧ шуӧмыс вынсялӧ сійӧс официальнӧя йӧзӧдан лунсянь 10 лун кольӧм мысти.

          Коми Республикаса Юралысь                                             В. Гайзер

          Сыктывкар
          2013 вося рака тӧлысь 12 лун
          60 №

Коми Республикаса Веськӧдлан котырлӧн

2013 во рака тӧлысь 12 лунся 60 №-а шуӧм дорӧ

СОДТӦД

Коми Республикаса олӧмӧ пӧртысь власьт органъясӧн, Коми Республикаса канму органъясӧн, кутшӧмъясӧс котыртӧма Коми Республикаса Юралысьӧн либӧ Коми Республикаса Веськӧдлан котырӧн, Коми Республикаса нормативнӧй инӧда актъяслысь балаяс лӧсьӧдӧм да найӧс  ӧтув видлалан бӧртасъяс йылысь юӧр восьтан
ПРАВИЛӦЯС
      1. Тайӧ Правилӧясыс урчитӧны Коми Республикаса олӧмӧ пӧртысь власьт органъясӧн, Коми Республикаса канму органъясӧн, кутшӧмъясӧс котыртӧма Коми Республикаса Юралысьӧн либӧ Коми Республикаса Веськӧдлан котырӧн, Коми Республикаса нормативнӧй инӧда актъяслысь балаяс лӧсьӧдӧм (водзӧ — нормативнӧй инӧда актъяслӧн балаяс) да найӧс  ӧтув видлалан бӧртасъяс йылысь юӧр восьтан пӧрадок.
        2. Тайӧ Правилӧясӧн оз вӧдитчыны:
     а) Коми Республикаса республиканскӧй сьӧмкудлӧн, Коми Республикаын медицинскӧя быть страхуйтан фондса сьӧмкудлӧн юалӧмъяс кузя Коми Республикаса оланпас балаясын да найӧс збыльмӧдӧмын;
         б) Коми Республикаса артмӧдчӧмъяс, сёрнитчӧмъяс балаясын;
     
в) нормативнӧй инӧда балаясын, кӧні  эм юӧр, кодӧс пыртӧны канму гусятор, оланпасӧн видзан мукӧд гусятор, гуся юӧр дорӧ;
     г) канму мог збыльмӧдан административнӧй уджаланартлӧн да канму услугаяс сетан административнӧй уджаланартлӧн балаясын;
       д) нормативнӧй инӧда актъяслӧн балаясын, кутшӧмъяс видлалӧны Коми Республикаса республиканскӧй сьӧмкудйысь сьӧмкудкостса трансфертъяс  сетӧм;
         е) нормативнӧй инӧда актъяслӧн балаясын, кутшӧмъяс пыртӧны уджалысь нормативнӧй инӧда актъясӧ вежсьӧмъяс, сы кындзи, кор балаыс  нормативнӧй инӧда актсӧ  вӧзйӧ гижны выль редакцияын.
         3. Коми Республикаса олӧмӧ пӧртысь власьт орган, Коми Республикаса канму орган, кутшӧмӧс котыртӧма Коми Республикаса Юралысьӧн либӧ Коми Республикаса Веськӧдлан котырӧн (водзӧ - канму орган), коді лоӧ нормативнӧй инӧда актлысь бала лӧсьӧдысьӧн (водзӧ — лӧсьӧдысь), нормативнӧй инӧда актлысь бала лӧсьӧдан лунсянь 5 уджалан лунӧн йӧзӧдӧ аслас официальнӧй сайтын «Ӧтуввез» юӧр сетан - телекоммуникационнӧй везйын (водзӧ - официальнӧй сайт):
             а) нормативнӧй инӧда актлӧн балалысь текст;
     
 б) гӧгӧрвоӧдана гижӧд нормативнӧй инӧда акт балалысь сюрӧссӧ дженьыда гижӧмӧн, сійӧс примитны коланлунсӧ подулалӧмӧн, мытшӧдъяс гӧгӧрвоӧдӧм сэтчӧ пыртӧмӧн, кутшӧмъясӧс решитӧм вылын уджалӧ выль инӧда ладмӧдӧм, ӧтйӧза йитӧдъясын участвуйтысьяслысь, кодъяслысь интересъяс вӧрзьӧдасны (сы лыдын предпринимательскӧй да инвестиционнӧй уджлӧн субъектъяслысь инӧдъяс да могъяс юкӧнын),  шӧр чукӧръяс индӧмӧн, нормативнӧй инӧда акт примитӧмын социально-экономическӧй, финансӧвӧй да мукӧд лоӧмтор водзвыв висьталӧмӧн, а сідзжӧ тайӧ нормативнӧй инӧда акт примиттӧм дырйи бӧртасъяс йылысь юӧрӧн;
       в) нормативнӧй инӧда актлысь бала ӧтув видлалан кадколастъяс йылысь юӧр;
         
г) вӧзйӧмъяс примитан кадколаст да найӧс петкӧдланногъяс йылысь юӧр;
          д) нормативнӧй инӧда актлысь бала ӧтув видлалан бӧртасъяс йылысь юӧр;
          е) нормативнӧй инӧда актлысь бала видлалан бӧртасъяс йылысь юӧр.
    4. Ӧтув видлалан сикас бӧрйӧм, кытчӧ пырӧ «Ӧтуввез» юӧр сетан да телекоммуникационнӧй везйын ведомствоса ресурсъясӧн да торъя ресурсъясӧн вӧдитчӧм йылысь решение примитӧм, збыльмӧдсьӧ лӧсьӧдысьӧн ас кежысь.
     5. Юӧр, коді пырӧ нормативнӧй инӧда актлысь бала лӧсьӧдӧмӧ, индыссьӧ тайӧ балалӧн паспортын, коді нуӧдсьӧ лӧсьӧдысьӧн официальнӧй сайтын лӧсьӧдысьӧн урчитӧм форма серти.
              6. Нормативнӧй инӧда актлысь бала ӧтув видлалан кадколаст индыссьӧ лӧсьӧдысьӧн да оз вермы лоны лӧсьӧдысьлӧн официальнӧй сайтын нормативнӧй инӧда актлысь бала йӧзӧдан лунсянь 10 календарнӧй лунысь этшаджык, тайӧ Правилӧяслӧн 7 да 8 пунктъясын индӧм нормативнӧй инӧда актъяслӧн балаяс кындзи.
           7. Нормативнӧй инӧда актлысь бала ӧтув видлалан кадколастлы колӧ лоны лӧсьӧдысьлӧн официальнӧй сайтын сійӧс йӧзӧдан лунсянь 20 календарнӧй лунысь оз этшаджыкӧн ӧтув видлалӧм нуӧдігӧн:
             а) Коми Республикаса оланпас бала йылысь юалӧмъяс серти:
           мортлысь да гражданинлысь инӧд да мездлун дорйӧм, инӧда арт видзӧм;
           восьса нормативнӧй могъяслысь ыджда, а сідзжӧ найӧс индексируйтан да збыльмӧдан пӧрадок урчитӧм;
        
культура, наука, йӧзӧс велӧдан, йӧзлысь дзоньвидзалун видзан, социальнӧя могмӧдан да экология юкӧнын ӧтувъя канму политика нуӧдӧм;
        
 б)  восьса нормативнӧй могъяслысь ыджда, а сідзжӧ найӧс индексируйтан да збыльмӧдан пӧрадок урчитан юалӧмъяс кузя Коми Республикаса Веськӧдлан котырлӧн шуӧм бала йылысь.
       
 8. Сэк, кор канму органса юрнуӧдысьлӧн решениеӧн, коді лоӧ нормативнӧй  инӧда актлысь бала лӧсьӧдысьӧн, мый примитӧма Коми Республикаса Юралысьлӧн тшӧктӧм да индӧм збыльмӧдӧм могысь, урчитӧма нормативнӧй инӧда актлысь бала лӧсьӧдан кадколаст 15 календарнӧй лунысь абу унджык, татшӧм нормативнӧй инӧда актлысь баласӧ ӧтув видлалӧмыс оз нуӧдсьы.
              9. Официальнӧй сайтын йӧзӧдан лунсянь кык календарнӧй лунысь оз сёрӧнджык ӧтув видлалӧм нуӧдӧм могысь лӧсьӧдысь ыстӧ нормативнӧй инӧда актлысь бала йӧзӧдӧм йылысь юӧр  официальнӧй сайтын сійӧс йӧзӧдан ин (тыр электроннӧй инпас), вӧзйӧмъяс сетан кадколаст да найӧс татшӧм органъясӧ да организацияясӧ сетанног йылысь юӧр индӧмӧн:
              а) Коми Республикаса Общественнӧй палатаӧ;
              б) лӧсьӧдысь бердын общественнӧй сӧветӧ (сылӧн эмлун дырйи);
              в) мукӧд организацияӧ, кутшӧмъясӧс лӧсьӧдысьлӧн чайтӧм серти позьӧ колана ногӧн кыскыны нормативнӧй инӧда актлысь бала ӧтув видлалӧм дорӧ;
              10. Лӧсьӧдысьлы быть колӧ видлавны став вӧзйӧмсӧ, мый воис урчитӧм кадколастӧ нормативнӧй инӧда актлысь бала ӧтув видлалан бӧртасъяс серти электроннӧй либӧ гижӧда формаын, да   нормативнӧй инӧда актлысь бала Коми Республикаса олӧмӧ пӧртысь власьт органъяскӧд сёрнитчӧм вылӧ ыстан лунысь оз сёрӧнджык йӧзӧдны официальнӧй сайтын вӧзйӧмъяслысь сводка, кутшӧмъяс воисны  нормативнӧй инӧда актлысь бала ӧтув видлалӧмӧ пырӧмӧн лӧсьӧдысьлысь позиция индӧмӧн, либӧ  нормативнӧй инӧда актлӧн  бала серти вӧзйӧмъяс абутӧмлун йылысь юӧр.
          
 11. Ӧтув видлалігӧн воӧм вӧзйӧмъяс тӧд вылын кутӧмӧн помӧдз вайӧдӧм нормативнӧй инӧда актлӧн бала тайӧ Правилӧяслӧн 9, 10 пунктъясын индӧм материалъясӧн да лӧсьӧдысьлӧн чайтӧм серти  тӧдчанаджык вӧзйӧмъяслӧн копияясӧн лӧсьӧдысьӧн ыстыссьӧ урчитӧм пӧрадок серти Коми Республикаса олӧмӧ пӧртысь власьт органъяслы сёрнитчӧм вылӧ. 
  
  12. Коррупциялы паныд асшодъя экспертиза нуӧдӧмын позянлунсӧ могмӧдӧм вылӧ  нормативнӧй инӧда актлысь бала уджалан лун чӧжӧн, мый лӧсялӧ Коми Республикаса олӧмӧ пӧртысь власьт органъяскӧд сёрнитчӧм вылӧ ыстан лунлы, йӧзӧдсьӧ лӧсьӧдысьӧн официальнӧй сайтын коррупциялы паныд асшодъя экспертиза бӧртасъяс кузя кывкӧртӧдъяс примитӧм заводитан кадпас да помалан кадпас индӧмӧн.
        13. Сэк, кор  нормативнӧй инӧда актлысь бала вӧлі бергӧдӧма Коми Республикаса Юралысьӧн, Коми Республикаса Веськӧдлан котырӧн уджсӧ помӧдз нуӧдӧм могысь либӧ Коми Республикаса экономика сӧвмӧдан министерствоӧн либӧ Коми Республикаса сьӧм овмӧс министерствоӧн сы кузя вӧчӧма абу бур кывкӧртӧд, да пасйӧг кузя учёт нуӧдӧм вылӧ ковмас пыртны  нормативнӧй инӧда акт балалӧн текстӧ тӧдчана вежсьӧмъяс, лӧсьӧдысь вермӧ примитны тайӧ Правилӧяс серти сійӧс выль пӧв ӧтув видлалӧм нуӧдӧм йылысь решение.
            14. Лӧсьӧдысь  нормативнӧй инӧда актлӧн  бала кузя решение примитан лунсянь 10 календарнӧй лунӧн официальнӧй сайтын йӧзӧдӧ Коми Республикаса уполномочитӧм чина мортӧн либӧ Коми Республикаса канму власьт органӧн сійӧс видлалан бӧртасъяс йылысь юӧр (сы лыдын примитӧм нормативнӧй инӧда актлысь реквизитъяс, «Ӧтуввез» юӧр сетан да телекоммуникационнӧй везйын ресурс вылӧ ссылка, кӧні позьӧ тӧдмасьны примитӧм нормативнӧй инӧда актлӧн текстӧн). 
Исп. Шомысова А.А.,   7345 зн.
